
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০
মানসিংহ।



বর্দ্ধমান। পার হৈলা দামোদর করি স্নান দান॥ রহে চম্পানগর ডাহিনে কত দূর। চাঁদ বেণে ছিল যাহে ধনের ঠাকুর॥ জানু মানু ছিল যাহে মনসার দাস। হাসন হোসনগিয়া যথাকৈল বাস॥ আনিলা মোগল মারি উচালন গিয়া। ক্রমে ক্রমে অনেক সরাই এড়াইয়া॥ মল্লভূমি কর্ণগড় দক্ষিণে রাখিয়া। বঙ্গালার সীমা নেড়া দেউল দেখিয়া॥ এড়ায় মেদিনী পুর নারায়ণ গড়ে। দাঁতন এড়ায়ে জলেশ্বার ডেরা পড়ে॥ রাজঘাট পার হয়ে বস্তায় বিশ্রাম। মহানদ পার হয়ে কটকে মোকাম॥ ডাহিনে ভুবনেশ্বর বামে বালেশ্বর। বালিহন্তা পাছু করি চলিলা সত্বর॥ এস্তায়ে আঠার নালা গেলা নীলাচলে। দেখিলেন জগন্নাথ মহাকুতুহলে॥ দিন দশ বার তথা করিয়া বিশ্রাম। দেখিলা সকল স্থান কত কব নাম॥ কৃতার্থ হইলা মহা প্রসাদ খাইয়া। বিমললোচন হৈলা বিমলা দেখিয়া॥ মানসিংহ জিজ্ঞাসা করিলা মজুন্দারে। ক্ষেত্রের মহিমা কিছু শুনাহ আমারে॥ বিশেষিয়া কহিতে লাগিলা মজুন্দার। রায় গুণাকর কহে সে কথা অপার॥





জগন্নাথ পুরীর বিবরণ।




 


 

 জয় জয় জগন্নাথ, সুভদ্রা বলাই সাত, জয় লক্ষ্মী জয় সুদর্শন। সুধন্য অক্ষয় বট, সুধন্য সিন্ধুর তট, ধন্য নীলাচল তপোধন॥ পূর্ব্বে ছিল অযোধ্যায়, রাজা ইন্দ্রদ্যুম্ন রায়, সূর্য্যবংশে সূর্য্যের সমান। কৃষ্ণ দেখিবারে খেদ, স্বপনে পাইলা ভেদ, নীলমাধবের এই স্থান॥ পুরোহিতে পাঠাইল, দেখি গিয়া সে কহিল, নীলমাধবের বিবরণ। মূর্ত্তিমান ভগবান, দেখিলাম অন্ন খান,

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:২৯টার সময়, ২৭ জুলাই ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

